ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	26․05.2023թ.

	
	N  01/9-1/10406-2023

	Ձեր 22.05.2023թ. N ԳՍ/23.1/14648-2023 գրությամբ ներկայացված «Հայաստանի Հանրապետության 2023 թվականի պետական բյուջեում վերաբաշխում ու լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ Տավուշի մարզպետի աշխատակազմի գծով ՀՀ 2023թ. պետական բյուջեով «1049. Ճանապարհային ցանցի բարելավում» ծրագրի «11002. Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառման մասով նախատեսված գումարից 5,148.0 հազար դրամը վերաբաշխել և այն ուղղել «1212. տարածքային զարգացում» ծրագրի «32001. ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառմանը, հայտնում ենք հետևյալը.
1. [bookmark: _Hlk134008901]Նկատի ունենալով, որ վերը նշված գումարը հատկացվում է ՀՀ Տավուշի մարզպետի աշխատակազմին՝ «Իջևանի առողջության առաջնային պահպանման կենտրոն» ՓԲԸ-ի համար ուլտրաձայնային ախտորոշման սարք ձեռք բերելու նպատակով, առաջարկում ենք գումարի հատկացման հարցը քննարկել ոլորտը համակարգող լիազոր մարմնի՝ ՀՀ առողջապահության նախարարության գծով ՀՀ 2023թ. պետական բյուջեով նախատեսված հատկացումների շրջանակներում՝ ելնելով աշխատանքների իրականացման առաջնահերթությունից։ Հակառակ դեպքում ստացվում է, որ համաձայն ՀՀ տարածքային կառավարման և ենթակառուցվածքների  նախարարության կողմից շրջանառվող մի շարք ՀՀ կառավարության որոշման նախագծերի, վերջինս ունի լրացուցիչ ֆինանսական միջոցների ներգրավման անհրաժեշտություն (օր.՝ Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրի շրջանակներում իրականացվող դպրոցների կառուցման աշխատանքների ռետրոակտիվ ֆինանսավորում իրականացնելու նպատակով գումարի հատկացում, ՀՀ-ում արտարժույթի փոխարժեքի նվազման բացասական ազդեցության մեղման նպատակով գումարի հատկացում), մինչդեռ Նախագծով առաջարկվում է ազատ միջոցներն ուղղել առողջապահական խնդիրների լուծմանը։ Ընդ որում, Նախագծին կից ներկայացված չեն ձեռքբերվելիք սարքի միավոր արժեքի գնորոշման աղբյուրները։ 

2. Նախագծին կից ներկայացված հիմնավորման համաձայն առաջարկվում է վերաբաշխել 11002 միջոցառման գծով 1-ին կիսամյակի կտրվածքով նախատեսված և փաստացի չֆինանսավորված միջոցները, սակայն պարզ չէ արդյոք առաջարկվող նվազեցումը հանդիսանում է տնտեսում, թե դա ավել նախատեսված գումար է։
Ելնելով վերոնշյալներից առաջարկում ենք Նախագծով առաջարկվող նվազեցվող գումարն ուղղել ՀՀ կառավարության պահուստային ֆոնդ, հետագայում ոլորտի մասով առաջնահերթ և հրատապ  խնդիրների լուծման նպատակով:

3. Այնուամենայնիվ, Նախագիծը նշված բովանդակությամբ շրջանառելու պարագայում խմբագրական առումով առաջարկում ենք Նախագծով նախատեսված 33121260/501 ԳՄԱ կոդով ուլտրաձայնային ախտորոշման սարքեր գնման առարկայի ձեռբերման համար վերը նշված գումարը հատկացնել բյուջետային ծախսերի տնտեսագիտական դասակարգման Այլ մեքենաներ և սարքավորումներ հոդվածով, նկատի ունենալով, որ վերոնշյալ ԳՄԱ կոդն էլեկտրոնային գնումների համակարգում նախատեսվել է այդ հոդվածով:
	











1. Չի ընդունվել։ Հաշվի առնելով, որ ՀՀ 2022 թվականի պետական բյուջեով ՀՀ մարզերում առաջնահերթ լուծում պահանջող անհետաձգելի ծրագրերի շրջանակներում նախատեսվել էր ձեռք բերել նշված սարքավորումը, որի ձեռք բերման համար <<Գնումների մասին>> ՀՀ օրենքի 15-րդ հոդվածի 6-րդ կետի հիմունքներով հայտարարված մրցույթի շրջանակներում 09.12.2022թ. կնքվել է պայմանագիր։
Սարքավորման միավորի արժեքը ձևավորվել է էլեկտրոնային աճուրդի գործընթացի ժամանակ:

2. Չի ընդունվել։ Գումարն առաջացել է մրցույթի արդյունքում տնտեսված միջոցների հաշվին։




[bookmark: _GoBack]3. Ընդունվել է։ Կատարվել է համապատասխան փոփոխություն։

	2. ՀՀ առողջապահության նախարարություն

	24․05.2023թ.

	
	N ԼՆ/06.1/11783-2023

	Ի պատասխան 2023 թվականի մայիսի 22-ի Ձեր № ԳՍ/23.1/14648-2023 գրության` «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունն առաջարկություն և դիտողություն չունի:
	Ընդունվել է ի գիտություն։



